Raport për rezultatet e konsultimeve publike

1. Titulli i draft aktit
Projektligji “Për krijimin dhe funksionimin e dritares së vetme kombëtare për doganat në Republikën e Shqipërisë”.

2. Kohëzgjatja e konsultimeve
Kohëzgjatja e përgjithshme e konsultimeve publike për draft-ligjin ishte 21 ditë pune, me datë hapje 26 Janar 2026 dhe datë mbyllje 23 Shkurt 2026.

3. Metoda e konsultimit
Metodat e konsultimeve të përdorura janë konsultimet elektronike nëpërmjet Regjistrit Elektronik për Njoftimet dhe Konsultimet Publike (RENJKP), faqes së web-it të Ministrisë së Financave, rrjetet sociale të ministrisë, Sistemi E-akte, si dhe takime me Drejtori brenda strukturës së Aparatit dhe Drejtorisë së Përgjithshme të Doganave.

Informacioni mbi konsultimet e hapura është shpërndarë përmes kanaleve elektronike, si:
· Regjistri Elektronik për Njoftimet dhe Konsultimet Publike (RENJKP);
· Publikimi në faqen zyrtare të Ministrisë së Financave (www.financa.gov.al);
· Postime në rrjetet sociale, Facebook dhe Instagram të Ministrisë së Financave;
· Sistemi E-akte.

Palët e interesuara ishin të ftuara të kontribuonin përmes komenteve dhe sugjerimeve të dorëzuara në Regjistrin e Konsultimit Publik. Palët e interesuara/publiku në konsultimin e këtij projektvendimi mund të komunikonin me anë të postës normale ose asaj elektronike.

Nuk është zhvilluar asnjë aktivitet paraprak lidhur me konsultimin nga ana e Ministrisë së Financave.

4. Palët e interesit të përfshira

Audienca e synuar në konsultimin e këtij projektligji përfshin të gjithë personat e interesuar për menyrën e bashkëpunimit elektronik ndërmjet autoriteteve doganore dhe autoriteteve të tjera kompetente, përmes shkëmbimit të të dhënave të ndërveprueshme për mallrat që hyjnë dhe dalin nga territori doganor i Republikës së Shqipërisë .







5. Pasqyra e komenteve të pranuara me arsyetimin e komenteve të pranuara/ refuzuara

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku)
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar)
	Justifikimi

	Çështje që lidhen me terminoligjinë e përdorur në projektligj.
	“Në aspektin terminologjik gjuhësor, ky legjislacion përbën largim nga tradita, çka mund të çojë në konfuzion. Single Window është ajo që në shqip është përdorur “sportel unik”. Pra në vend të “dritares së vetme” sugjeroj prëdorimin e termit të harmonizuar “sportel unik”.
	Ilir Baçi
	I refuzuar
	Komenti i mësipërm nuk është marr në konsideratë pasi projektligji “Për krijimin dhe funksionimin e dritares së vetme kombëtare për doganat në Republikën e Shqipërisë”, është transpozim i Rregullores (BE) 2022/2399 së Parlamentit Evropian dhe e Këshillit e datës 23 nëntor “Për krijimin e Mjedisit me dritare të vetme të Bashkimit Evropian për Doganat dhe ndryshimin e Rregullores (BE) Nr. 952/2013”, numri CELEX: 32022R2399, Fletorja zyrtare e Bashkimit Europian, seria L, nr. 317, date 09.12.2022, faqe 1-19.

Përdorimi i termit “dritare e vetme” është i rëndësishëm, sepse i referohet  terminologjisë zyrtare të vetë aktit të Bashkimit Evropian që po transpozohet – Rregullorja (BE) 2022/2399. Në procesin e përafrimit, terminologjia e përdorur në instrumentin burimor të acquis duhet të ruhet në mënyrë identike, për të garantuar përputhshmëri të plotë dhe interpretim të unifikuar me të drejtën e BE‑së. Zëvendësimi me një term tjetër, siç është “sportel”, do të krijonte mospërputhje me aktin transpozues, do të dobësonte koherencën ligjore dhe mund të sillte paqartësi në zbatimin e mëvonshëm të dispozitave.




